
	 ԷՋՄԻԱԾԻՆ	

Doi: 10.56 737/2953-7843-2026.08-26
Տ. ՀՈՎՀԱՆՆԵՍ ԱԲԵՂԱ ԹՈՐԳՈՄՅԱՆ
Միաբան Մայր Աթոռ Սուրբ Էջմիածնի

«ՏՕՆԱՑՈՅՑ» 1669 Թ. ԵՒ 1740 Թ. 
(ՍԻՄԵՈՆՅԱՆ ՏՈՆԱՑՈՒՅՑՆԵՐԻ ՆԿԱՐԱԳՐՈՒԹՅՈՒՆԸ)1

ՆԵՐԱԾՈՒԹՅՈՒՆ

Հա­րուստ եւ գրա­կան տե­սակ­նե­րի առու­մով բազ­մա­սեռ է Սի­մեոն Ա. Երեւան­ցի կա­թո­ղի­կո­սի ժա­ռան­գու­թյու­նը։ Ներ­կա աշ­խա­տու­թյումբ 
ցան­կա­նում ենք անդ­րա­դառ­նալ իր Տո­նա­ցույ­ցին։ Ըն­դուն­ված է, որ Ս. Գրի­
գոր Լու­սա­վո­րիչն է Հայ Առա­քե­լա­կան Եկե­ղե­ցու Տո­նա­ցույ­ցի հիմ­նա­դի­րը, 
իսկ հե­տա­գա­յում այն խմբագ­րել եւ մշա­կել են Ս. Սա­հակ Պար­թեւ, Գյուտ 
Արա­հե­զա­ցի, Հով­հան Ման­դա­կու­նի, Ս. Հով­նան Օձ­նե­ցի, Ս. Ներ­սես Շնոր­
հա­լի կա­թո­ղի­կոս­նե­րը եւ Գեւորգ վրդ. Լամբ­րո­նա­ցին2: Դա­րե­րի ըն­թաց­քում 
եկե­ղե­ցա­կան այս մա­տյան­նե­րի հա­մալր­ման եւ ծի­սա­կան արա­րո­ղու­թյան 
ճո­խաց­ման նպա­տա­կով գո­յա­ցել են դրանց նո­րա­նոր խմբագրու­թյուն­ներ, 
որի պատ­ճա­ռով Հայ Առա­քե­լա­կան Եկե­ղե­ցու տար­բեր թե­մե­րում եւ շրջան­
նե­րում սկսե­ցին կի­րառ­վել զա­նա­զան Տո­նա­ցույց­ներ՝ տար­բեր խմբագրու­
թյուն­նե­րով։ Այ­լեւս, չկար մի­օ­րի­նա­կու­թյուն, որն էլ վտան­գում էր Եկե­ղե­
ցու ծի­սա­կան միաս­նա­կա­նու­թյունն ու շփո­թու­թյան պատ­ճառ դառ­նում3: 
Հայտ­նի է նաեւ, որ ԺԸ. դա­րի կե­սին Վե­նե­տի­կի Մխի­թա­րյան միա­բա­նու­
թյան ան­դամ հայր Հա­կո­բոս Չամ­չյանն սկսել էր ի լույս ըն­ծա­յել «Լուս­
նա­ցոյց» եւ «Օրա­ցոյց» անու­նով հայտ­նի ամե­նա­մյա գրքույկ­նե­րը, որոնք 
պա­րու­նա­կում էին տար­վա տո­նե­րի հեր­թա­գա­յու­մը, լուս­նա­յին օրե­րը եւ 
ամ­սաթ­վե­րը։ Նոր հրա­տա­րա­կու­թյուն­ներն ան­մի­ջա­պես դրա­կա­նո­րեն ըն­
դուն­վե­ցին նաեւ առա­քե­լա­կան հա­յոց շրջա­նում եւ կի­րա­ռե­լի դար­ձան Հա­
յաս­տա­նյայց Եկե­ղե­ցու որոշ թե­մե­րում։ Բայց քա­նի որ այդ գրքույկ­նե­րը 
հրա­տա­րա­կում էին հռո­մեա­դա­վան հա­յե­րը, դրանք կազմ­վում էին Լա­տին 
Եկե­ղե­ցու օրա­ցույ­ցի եւ Արեւ­մուտ­քի տո­նա­կան կար­գի հա­մա­պա­տաս­խա­

1*  Ստացվել է՝ 9.09.2025, գրախոսվել է՝ 22.05.2026։
2  Տե՛ս Նո ր ա յ ր  ա ր ք .  Պ  ո ղ ա ր ե ա ն , Ծիսագիտութիւն, Նիւ Եորք, 1990, էջ 69—71:
3  Պետք է նկատել, որ այդ Տոնացույցներն իրենց ժամանակաշրջանին հատուկ էին եւ 

բավարարում էին բոլոր պահանջները:

նու­թյամբ, որն էլ կա­մա թե ակա­մա թա­փան­ցում եւ փո­փո­խու­թյան էր են­
թար­կում հա­յոց ծի­սա­կան եւ դա­վա­նա­բա­նա­կան միտ­քը եւ սպառ­նա­լից 
երանգ էր ստա­նում Հա­յաս­տա­նյայց Եկե­ղե­ցու ներ­քին կյան­քի հա­մար։ 
Այդ գրքույկ‑օրա­ցույց­նե­րը Սի­մեոն Երեւան­ցին անըն­դու­նե­լի հա­մա­րեց եւ 
ան­վա­նեց «Թու­նա­ցոյց» կամ «Թու­նա­րան»4: Սի­մեոն կա­թո­ղի­կո­սը, մտա­
հոգ­ված վե­րոն­շյալ եր­կու հան­գա­մանք­նե­րով, ձեռ­նա­մուխ է լի­նում հա­մա­
պար­փակ եւ ամ­բող­ջա­կան Տո­նա­ցույց գոր­ծին։
Մին­չեւ Սի­մեո­նյան «Տօ­նա­ցոյ­ցի» հրա­տա­րա­կու­թյու­նը, Եկե­ղե­ցու ծի­

սա­կան հա­մա­կարգն ան­կա­նոն վի­ճա­կում էր։ Երեւան­ցին ինքն էլ է գրում, 
որ «ոմանք զայս տօն՝ զայս ինչ օր տօ­նեն, եւ ոմանք զնոյնս ընդ այ­լում 
եւ կամ միայն»5: Իսկ երբ երկ­րի տար­բեր կող­մե­րում սկսե­ցին լայն տա­
րա­ծում գտնել եւ օգ­տա­գործ­վել Վե­նե­տի­կի Մխի­թա­րյան հայ­րե­րից Հա­կո­
բոս Չամ­չյա­նի՝ 1757 եւ 1758 թթ. հրա­տա­րա­կած «Լուս­նա­ցոյց» եւ «Օրա­
ցոյց» տա­րե­կան տետ­րակ­նե­րը, Երեւան­ցին ավե­լի շա­հագրգռ­վեց ավար­
տին հասց­նել հա­յոց Տո­նա­ցույ­ցի կար­գա­վո­րու­մը։ «Սի­մէ­ոն կա­թո­ղի­կոս՝ 
բաց ի բա­զում բա­րի գոր­ծոց, փոյթ կա­լաւ նաեւ ի նո­րոգ կար­գա­ւո­րու­թիւն 
մու­ծա­նե­լոյ զՏօ­նա­ցոյց Եկե­ղեց­ւոյն մե­րոյ»6։ Օր­մա­նյա­նի հա­տո­րում կար­
դում ենք. «Տա­սը տա­րի­նե­րու մէջ աշ­խա­տե­ցաւ ան­շուշտ Սի­մէ­ոն՝ Տօ­նա­ցոյ­
ցի մա­սին յղա­ցած միտ­քե­րը գոր­ծադ­րել եւ հետզ­հե­տէ իր աշ­խա­տու­թիւ­նը 
լրաց­նել եւ յղկել եւ հասց­նել այն վի­ճա­կին՝ որուն մէջ մա­մու­լի յանձ­նուե­
ցաւ 1774‑ին»7: Այ­սօր ար­դեն իր անու­նով՝ «Սի­մէ­ո­նեան» կոչ­վող «Տօ­նա­ցոյ­
ցը» թեր­թե­լով տես­նում ենք, թե ի՞նչ խնամ­քով եւ բծախնդ­րու­թյամբ է ժա­
մա­նա­կին տքնել կա­թո­ղի­կո­սը՝ օգ­տա­գո­րե­լով իր նա­խորդ­նե­րի դրա­կան 
փորձն ու հե­ռաց­նե­լով անա­գան ընդ­մի­ջար­կու­թյուն­նե­րը, օտա­րա­խորթ 
տար­րե­րը։ Մսեր Մսե­րյան­ցի խոսքն ամ­բող­ջաց­նե­լով տես­նում ենք, որ 
Երեւան­ցին եր­կու կե­սի է բա­ժա­նել Տօ­նա­ցույ­ցը՝ «տրո­հեալ զայն յեր­կուս 
մա­սունս»8։ Ինչ­պես կա­թո­ղի­կոսն ինքն է ասում՝ «ԶՏօ­նա­ցոյցս մեր յեր­կուս 
հա­տորս բա­ժա­նե­ցաք. յա­ռա­ջին հա­տո­րոջն եդաք զա­մե­նայն տօնսն՝ զտէ­
րու­նա­կանս, զսրբոցն եւ զպահսն հան­դերձ պատ­ճէ­նիւքն իւ­րեանց, որ­պէս 

4  Տե՛ս Տօնացոյց, էջ 19:
5  Ս ի մ է օ ն  Ե  ր ե ւ ա ն ց ի ,  նշ. աշխ. էջ 5:
6  Մա ս ե ր  մ ա գ ի ս տ ր ո ս  Մ ս ե ր ե ա ն ց ,  Պատմութիւն կաթողիկոսաց Էջմիածնի, Մոսկուա, 

1876, էջ 2։
7  Ազգապատում, հտ. Բ., էջ 3585:
8  Մ .  Մ ս ե ր ե ա ն ց ,  անդ։

յա­ռաջն էր: Իսկ ի յերկ­րորդ հա­տո­րոջն յօ­րի­նե­ցաք զե­րե­սուն եւ վեց խո­
րանս ի վե­րայ երե­սուն եւ վեց գրոցն մե­րոց, որ­պէս զի իւ­րա­քան­չիւր Տա­
րեգրոյ խո­րան՝ զտօնսն, զմի­ջոցսն, զպահսն, եւ զայլս որ­պի­սու­թիւնս իւ­
րոյ տար­ւոյն հան­դերձ ամ­սա­կան թու­ովք եւ օրա­կան ձայ­նիւք ան­տա­րա­
կոյս ցու­ցա­նի­ցէ տօ­նո­ղացդ. զի մի՛ տա­րա­կու­սի­ցիք թէ՝ այս մի­ջոցս քա­նի 
շա­բաթ է, եւ կամ քա­նի օր, կամ զտօնսն որ­պէս եւ երբ պար­տիմք տօ­նել, 
կամ զՀարցն զորն ասել, եւ կամ աւուր ձայնն զինչ, այլ եղե­լոցն զա­մե­նայն 
գտեալ պա­րա­գա­յիւքն՝ հա­մա­ձայն եւ ան­տա­րա­կոյս տօ­նի­ցէք։ Որ եւ այս 
եղեւ մա­նա­վան­դա­պէս նախ­կին եւ հար­կա­ւոր պատ­ճառ յոգ­նա­ջան աշ­
խա­տու­թեանս մե­րոյ»9: Ինչ­պես կա­րե­լի է տես­նել՝ Տո­նա­ցույ­ցի մեկ գրքում 
ամ­փոփ­ված եր­կու հա­տոր­նե­րից առա­ջի­նը բուն Տո­նա­ցույցն է, իսկ երկ­
րորդ հա­տո­րը, որ­պէս կազ­մողն է նշում, կա­նոնն է եւ ուղե­ցույցն առա­ջին 
հա­տո­րի ու ներ­կա­յաց­նում է այն փո­փո­խու­թյուն­նե­րը, որ առա­ջա­նում են 
տո­նե­րի դա­սա­վո­րու­թյան մեջ Զատ­կի օր­վա շար­ժա­կա­նու­թյան պատ­ճա­
ռով՝ մար­տի 22‑ից ապ­րի­լի 25‑ը10:
Գրքի հի­շա­տա­կա­րա­նը վկա­յում է որ Հա­րու­թյուն Էջ­միած­նե­ցին է պատ­

րաս­տել օգ­տա­գործ­ված բո­լոր­գիր տպա­տա­ռե­րը: Տար­բեր աղ­բյուր­նե­րից 
տե­ղե­կա­նում ենք, որ Կա­թո­ղի­կո­սը, չնա­յած «գո­լով պա­շա­րե­ցեալ եւ որ­պէս 
թէ կաշ­կան­դեալ ի յա­մե­նուստ կու­սէ ի յա­մե­նա­տե­սակ մրրիկս եւ ի բազ­
մա­կերպ ալէ­կո­ծու­թիւնս ըստ չա­րա­շունչ բեր­մանց ժա­մա­նա­կիս ո՛չ թու­լա­
նայ եր­բեք յայս­պի­սեաց աթո­ռա­շահ եւ ազ­գօ­գուտ գոր­ծառ­նու­թեանց»11: 
Եւ 1775 թվա­կա­նին վեր­ջա­պէս լույս է տես­նում Տո­նա­ցույ­ցը՝ հինգ տար­վա 
տքնա­ջան աշ­խա­տան­քից հե­տո12։ Տպագրու­թյու­նից հե­տո Սի­մեոն կա­թո­

9  «Տօնացոյց», Դ. տիպ, Վաղարշապատ, 1906, էջ Զ., հմմտ. Տ ի ր ա ն  ա բ ղ .  Պ  ե տ ր ո ս յ ա ն , 
Հայոց Տոնացույցի պատմությունը սկզբնավորումից մինչեւ Սիմեոն Երեւանցի Կաթողիկոսի 
բարեփոխումը, «Էջմիածին», 2010, Դ., էջ 52։

10  Տօնացոյց, էջ Զ.։
11  Տե՛ս Թ . Զ  ա ք ա ր ե ա ն , Էջմիածնի գրադարան. «Ձեռագիր հ. 2064 Տօնացոյց, գրած 

1775 թուականին եւ որից տպագրուել է Սիմէօն Կաթողիկոսի Ժամանակ Տօնացոյցն, որ 
բաւական տարաձայնութեանց առիթ տուեց, իւր ժամանակ, բայց յետոյ ընդունուեցաւ ի 
գործադրութիւն». «Արարատ», 1888, Դ., էջ 221։ Այստեղ ուշադրության արժանի է «գրած 
1775 թուականին» արտահայտությունը, որ փաստօրէն տպագրության այլ թվական է հուշում։ 
Տե՛ս նաեւ Ռ .  Ի  շ խ ա ն յ ա ն , Հայ գիրքը, Երեւան,1981, էջ 95, հմմտ. «Հիշատակարաններ Մայր 
Աթոռի տպարանից հրատարակված հնատիպ գրքերի (1871—1850)», կազմեց՝ Սամվել սրկ. 
Պետրոսյան. «Էջմիածին», 1973, էջ 43։

12  Տե՛ս ծանուցումը։

ղի­կո­սը ձեռ­նա­մուխ է լի­նում այն տա­րա­ծե­լուն եւ ան­գամ ամե­նա­հե­ռա­
վոր հա­մայնք­նե­րի հա­մար հա­սա­նե­լի եւ կի­րա­ռե­լի դարձ­նե­լուն: Տո­նա­ցույ­
ցի նա­խա­բա­նում հե­ղի­նա­կը բա­վա­կա­նին ծա­վա­լուն ներ­կա­յաց­նում է այն 
խնդիր­նե­րը եւ մտա­հո­գու­թյուն­նե­րը, որոնք ծա­ռա­ցած էին Հայ Եկե­ղե­ցու 
առ­ջեւ։ Կա­թո­ղի­կո­սը նաեւ ման­րա­մաս­նո­րեն բա­ցատ­րում է նոր Տո­նա­ցույ­
ցի խիստ ան­հրա­ժեշտու­թյու­նը, ինչ­պես եւ իր հայ­րա­պե­տա­կան իշ­խա­նու­
թեամբ պատ­վի­րում է, որ այն մշտա­պես գոր­ծա­ծա­կան լի­նի. «Եւ երկ­րոր­
դա­պէս ամե­նե­քեան պար­տիք զնոր տօ­նա­ցոյցս զայս առ ձեռն բե­րել եւ 
սո­վաւ վա­րիլ այ­սու­հե­տեւ: Եւ մի՛ գու­ցէ ոմանց զանց արա­րեալ զհրա­մա­
նաւ Մե­րով՝ թո­ղեալ զայս նո­րոգ տօ­նա­ցոյցս՝ վերս­տին հնովն վա­րի­ցին 
ըստ կա­մաց իւ­րեանց, եւ կամ զՏօ­նա­ցոյցն զայն ի գործ ածի­ցեն: Ամէն 
ասեմ ձեզ, զի այն­պի­սիքն յայտ­նա­պէս մե­ղան­չեն ընդ­դէմ սրբոյ Եկե­ղեց­ւոյ 
եւ հրա­մա­նիս Մե­րոյ: Զի առ ոտն ար­կա­նեն զաս­տուա­ծա­հա­ճոյ հրա­մանս 
Մեր, եւ վերս­տին եւ եւս առա­ւել լի­նին պատ­ճառ այ­լայ­լեց­ման եւ տա­րա­
ձայ­նու­թեան սրբոյ Եկե­ղեց­ւոյս մե­րոյ եւ սո­րին տօ­նա­կա­տա­րու­թեան: Որք 
եւ ար­ժա­նի իսկ են այն­պի­սիքն ըն­դու­նիլ զնզովս յա­մե­նայն սրբոցն Աս­
տու­ծոյ, ի սրբոյ Եկե­ղեց­ւոյ եւ ի Մէնջ»13:
Տո­նա­ցույ­ցը բնա­կա­նա­բար կազմ­ված է Հին տո­մա­րով, բայց այն դյու­

րավ կի­րա­ռե­լի է նաեւ Նոր տո­մա­րի պա­րա­գա­յին. բա­վա­րար է Զա­տի­
կը գտնել ըստ Նոր տո­մա­րի եւ տա­րե­գի­րը հաշ­վել ըստ Նոր տո­մա­րով 
գտնված Զատ­կի:
Այժմ փոքր‑ինչ ծա­նո­թա­նանք Տո­նա­ցույ­ցի կա­ռուց­ված­քին:
Տո­նա­ցույ­ցի առա­ջին հա­տո­րում շա­բա­թա­կան կար­գով դա­սա­վոր­

ված են մեր եկե­ղե­ցա­կան տո­նե­րը՝ բա­ցա­ռու­թյամբ մի քա­նի­սի: Տո­նա­
ցույցն ամ­փո­փում է հինգ ան­շարժ տոն, այ­սինքն՝ հաս­տա­տուն ամ­սաթ­
վով: Այն նե­րա­ռում է նաեւ ամ­բողջ տար­վա տո­նա­կան դա­սա­վո­րու­թյու­
նը եւ ծի­սա­կան առանձ­նա­հատ­կու­թյուն­նե­րը: Գրքում տո­նե­րը դա­սա­վոր­
ված են հա­ջոր­դա­կա­նու­թյան սկզբուն­քով եւ շա­բա­թա­կան կար­գով, ինչ­պես 
վե­րը նշվեց: Տո­նա­ցույ­ցը նե­րա­ռում է նաեւ տո­նա­ծի­սա­կան կար­գին վե­
րա­բե­րող «ըստ աւուր պատ­շա­ճի» եւ մաս­նա­վոր փոքր հրա­հանգ­ներ: Տո­
նա­ցույցն սկսվում է Սուրբ Ծննդյան եւ յայտ­նու­թյան տո­նով եւ ավարտ­
վում Սուրբ Ծննդյան ճրա­գա­լույ­ցով: Առա­ջին հա­տո­րը տրոհ­ված է տասն­
չորս մա­սե­րի կամ կա­նոն­նե­րի:

13  Տե՛ս Ս ի մ է ո ն  Ե  ր ե ւ ա ն ց ի , Տօնացոյց, հտ. Ա., Էջմիածին, 1774, էջ 19—20։

https://docs.google.com/document/d/1C1WTDHnnvDyzkKWFD_VDW5Z8KdevExK6PX-B7iITK0c/edit?tab=t.0
https://docs.google.com/document/d/1C1WTDHnnvDyzkKWFD_VDW5Z8KdevExK6PX-B7iITK0c/edit?tab=t.0


30	 Տ. ՀՈՎՀԱՆՆԵՍ ԱԲԵՂԱ ԹՈՐԳՈՄՅԱՆ	 2026 Ը. 

Տո­նա­ցույ­ցի տպագրու­թյու­նը Մայր Աթո­ռի տպա­րա­նի լա­վա­գույն 
հրա­տա­րա­կու­թյուն­նե­րից է, «որ իր ժա­մա­նա­կին մեծ աղ­մուկ հա­նեց ազ­
գի մէջ»14:

1669 Թ.  ԵՒ 1740 Թ.  ՏՊԱԳԻՐ ՏՈՆԱՑՈՒՅՑՆԵՐԻ  
ՆԿԱՐԱԳՐՈՒԹՅՈՒՆԸ

1669 թ. Տո­նա­ցույ­ցը տպագ­րել է Ոս­կան Երեւան­ցին Ամս­տեր­դամ քա­
ղա­քում, մար­տի 25‑ին։ Այն 274 էջա­նոց պատ­կե­րա­զարդ գիրք է15։
Հի­շա­տա­կա­րա­նում տպագ­րի­չը ման­րա­մաս­նում է իր կա­տա­րած գոր­ծի 

դրվագ­նե­րը. «Տե­սա­նե­լով իմ զպա­կա­սու­թիւն ազ­գին մե­րոյ հայ­կազ­նեայց 
ի կող­մա­նէ ամե­նից գրոց յա­ւէտ հար­կա­ւո­րաց եւ կա­րեւո­րա­պէս պի­տա­
նա­ցուաց. զորս ի բազ­մաց զսա­կաւս յո­գումբք աշ­խա­տա­նօք եւ յո­լո­վիւք 
ծա­խիւք տպագ­րե­ցաք մին­չեւ ցայժմ»16:
Տո­նա­ցույցն սկսվում է Սուրբ Ծննդեան ճրա­գա­լույ­ցով եւ ավարտ­վում 

Սուրբ Ծննդյան բա­րե­կեն­դա­նով: Գրքի վերջ­նա­մա­սում կա մի հա­վել­ված. 
«Քա­ղուածք օրհ­նու­թեանց տօ­նից տէ­րու­նա­կա­նաց եւ ամե­նայն սրբոց՝ ըստ 
իւ­րա­քան­չիւ­րոց պատ­շա­ճից» եւ «Կա­նոնք տօ­մա­րա­կանք տօ­նից եւ պա­
հոց Հայ­կազ­նեաց», ապա՝ հի­շա­տա­կա­րան17:
Տո­նա­ցույ­ցի վեր­ջին 48 էջե­րը տպված են գու­նա­վոր թեր­թե­րի վրա: Մա­

մու­լա­նի­շե­րը հա­յա­տառ են: Ունի յոթ փո­րա­գիր պատ­կեր, գլխա­զար­դեր, 
վերջ­նա­զար­դեր, լու­սան­ցա­զար­դեր եւ զար­դագ­րեր:
Հի­շա­տա­կա­րա­նի մեջ նշվում  է, որ Տո­նա­ցույ­ցը տպվել  է Հա­յոց 

կա­թո­ղի­կոս Ղա­զար Ա. Ջահ­կե­ցու (Ճահ­կե­ցի) հայ­րա­պե­տու­թյան տա­
րի­նե­րին. «Ի հայ­րա­պե­տու­թեան Տեառն Ղա­զա­րու Ամե­նայն Հա­յոց 
Կա­թու­ղի­կո­սի»18:

14  «Դիւան Հայոց պատմութեան», Գիրք Գ., Սիմէոն կաթողիկոսի Յիշատակարանը, հրատ. 
Գիւտ քահ. Աղանեանց, Թիֆլիս, 1894, էջ 168։

15  Տե՛ս «Հայ Գիրքը, 1512—1800 թուականներին», կազմ. Ն. Ոսկանեան, Ք. Կորկոտեան, 
Ա. Սաւալեան, Երեւան, 1988, էջ 60։

16  Տե՛ս Ո ս կ ա ն  Ե  ր ե ւ ա ն ց ի , Տօնացոյց, Ամստերդամ, 1699, էջ 271—272, հմմտ. Ցուցակ եւ 
յիշատակարաններ Երուսաղէմի Գ. Կիւլպէնկեան մատենադարանի հայերէն հնատիպ գիրքերու 
(1512—1800) կազմեց՝ Ա. Գ. տե՛ս «Սիոն», մ1967, այիս‑յունիս, էջ 256։

17  Տե՛ս նշ. աշխ, էջ 225։
18  Տե՛ս «Հայ Գիրքը, 1512—1800 թուականներին», կազմ. Ն. Ոսկանեան, Ք. Կորկոտեան, 

Ա. Սաւալեան Երեւան, 1988, էջ 60։

ՍԻՄԵՈՆԵԱՆ «ՏՕՆԱՑՈՅՑԻ» ԵՒ 1669 Թ.  ԵՒ 1740 Թ. 
«ՏՕՆԱՑՈՅՑՆԵՐԻ» ԾԻՍԱԿԱՆ ԴԻՏԱՐԿՈՒՄ

Ուսում­նա­սի­րե­լով երեք Տո­նա­ցույց­նե­րը՝ կա­րե­լի է հան­դի­պել բազ­մա­
թիվ տար­բե­րու­թյուն­նե­րի եւ նմա­նու­թյուն­նե­րի: Ստո­րեւ կներ­կա­յաց­նենք 
դրանք՝ ըստ կա­րե­լյաց մե­րոց բա­ցատ­րե­լով եւ փոր­ձե­լով հնա­րա­վո­րինս 
հաս­կա­նա­լի դարձ­նել:
Երեք Տո­նա­ցույց­նե­րում էլ գրե­թե նույ­նու­թյամբ առ­կա են ծի­սա­կար­

գե­րը՝ ամ­բող­ջա­կան տար­վա ընդգր­կու­մով: Աո­ա­ջին ակն­հայտ տար­բե­
րու­թյու­նը, որ դի­տե­լի է, հե­տեւ­յալն է. 1669 թ. եւ 1740 թ. Տո­նա­ցույց­ներն 
սկսվում են Աստ­ված­հայտ­նու­թյան տո­նով եւ դրա Ճրա­գա­լույ­ցով, իսկ Սի­
մեո­նյան Տո­նա­ցույցն ավարտ­վում է Ճրա­գա­լույ­ցով: 1740 թվա­կա­նի հրա­
տա­րա­կու­թյու­նը գրե­թե նույ­նու­թյամբ կրկնում է Սի­մեոն Երեւան­ցի կա­
թո­ղի­կո­սի Տո­նա­ցույ­ցը: Սա­կայն սկզբի հատ­վա­ծում, այ­սինքն՝ առա­ջին 
էջում, որ­տեղ նկա­րագր­վում է Աստ­ված­հայտ­նու­թյան տո­նը, մենք տես­
նում ենք մի հե­տաքր­քիր տող, որ հե­տեւ­յալն է. «Ճրա­գա­լու­ցի աւուր գի­
շե­րին կա­նո­նագլ­խոյն փառքն՝ Հա­ւա­տամքն է»: Այս հատ­վա­ծը չենք տես­
նում Սի­մեոն Երեւան­ցի կա­թո­ղի­կո­սի Տո­ո­նա­ցույց­նե­րի մեջ: Երեք Տո­նա­
ցույց­նե­րում էլ ճրա­գա­լույ­ցի պա­տա­րա­գը նույնն է:
Երեք Տո­նա­ցույց­ներն էլ ման­րա­մասն նկա­րագրում են Պա­տա­րա­գը: 

Սա­կայն, հե­տաքր­քիր մի նկա­տա­ռում. 1669 թ. Տո­նա­ցույ­ցը «Օրհ­նեալ 
եկեալ...»‑ից հե­տո հրա­հանգ է տա­լիս, թե Սկի­հը, երբ դրվի սե­ղա­նի վրա, 
«այ­լեւս քշոց չկայ»: Այս հրա­հան­գը մենք չենք տես­նում Սի­մեո­նյան Տո­նա­
ցույ­ցում: 1740 թ. Տո­նա­ցույ­ցը, ի տար­բե­րու­թյուն 1669 թվա­կա­նի Տո­նա­
ցույ­ցի, տա­լիս է բո­լոր ավե­տա­րան­նե­րի այ­սինքն՝ բո­լոր ըն­թերց­վածք­նե­
րի հա­մար­ներն ամ­բող­ջու­թյամբ։ Այս­տեղ նաեւ շատ հստակ նշում կա, որ 
Ծննդյան Ճրա­գա­լույ­ցի գի­շե­րը Դա­նիե­լի գիրքն ըն­թերց­վում է բե­մից, եւ 
երբ որ ար­դեն հաս­նում է օրհ­նու­թյան պա­հը, դպիր­ներն սկսում են կա­
տա­րել. «զԴա­նի­է­լի գիրքն ի բեմն ըն­թեռ­նու­ցուն, եւ յոր­ժամ «Օրհ­նե­ցէ՛ք»ն 
սկսա­նի, դպիրքն եղա­նա­կեն քաղցր ձայ­նիւ զայս. «Օրհ­նե­ցէ՛ք, գո­վե­ցէ՛ք 
եւ բարձր արա­րէ՛ք զՆա յա­ւի­տեանս»19: Երեք Տո­նա­ցույց­նե­րում պա­տա­
րա­գից հե­տո տրվում է նա­խա­տո­նակ, եւ «խա­չով, աւե­տա­րա­նով եւ բո­լոր 
զար­դե­րով գնան» Սե­ղա­նի մօտ՝ ասե­լով սուրբ Մով­սես Խո­րե­նա­ցու «Խոր­
հուրդ մեծ» շա­րա­կա­նը:

19  Տօնացոյց, 1740, էջ 7:

Երեք Տո­նա­ցույց­ներն էլ ավարտ­վում են նույն կերպ, սա­կայն 1669 Տո­
նա­ցույ­ցը գրում է, որ Սե­ղան օրհ­նե­լու կարգ այ­լեւս չկա: Հա­ջորդ օր­վա 
կա­նոնն ըն­թեր­ցե­լիս նկա­տում ենք, որ 1669 թ. Տո­նա­ցույցն այդ օր­վա մեծ 
քա­րո­զը եր­գե­լու հա­մար հրա­հան­գում է մեկ այլ քա­րոզ՝ «Ժո­ղո­վեալքս ի 
տա­ճա­րի...» վեր­նագրով: Մեր ձեռ­քի տակ եղած Ժա­մագր­քե­րի մեջ մենք 
չենք տես­նում որեւէ տե­ղե­կու­թյուն այս քա­րո­զի մա­սին: 1669 թ. Տո­նա­ցույ­
ցը այս հրա­հան­գում նաեւ ասում է, որ կա­րե­լի է Գանձ եր­գել կամ էլ «Մայր 
սուրբ» քա­րո­զը ասել: Ի տար­բե­րու­թյուն այս Տո­նա­ցույ­ցի՝ Սի­մեո­նյան Տո­
նա­ցույ­ցը հրա­հան­գում է միայն «Մայր սուրբ» քա­րո­զը: Հա­ջորդ 8 օրե­րի 
հա­մար գրված խրա­տում հստակ տրվում է, որ այդ օրե­րին թե՛ առա­վո­
տյան եւ թե՛ երե­կո­յան ժա­մեր­գու­թյուն­նե­րին պի­տի երգ­վի այդ քա­րո­զը: 
Հուն­վա­րի 6‑ի պա­տա­րա­գի կա­նո­նը երեք Տո­նա­ցույց­նե­րում էլ նույնն է: 
Այդ թվում նաեւ Ջրօրհ­նէ­քի արա­րո­ղու­թյան կար­գը, սա­կայն, ի տար­բե­րու­
թյուն 1669 թ. Տո­նա­ցույ­ցի, Սի­մեո­նյան Տո­նա­ցույ­ցը տա­լիս է նոր ըն­թերց­
վածք­նե­րը, որ աս­վում են այդ կար­գի ժա­մա­նակ: Իսկ մնա­ցած առում­նե­
րով ծի­սա­կան ըն­թաց­քը նույնն է: 1740 թվա­կա­նի Տո­նա­ցույ­ցում առ­կա է 
հե­տաքր­քիր մի գրա­ռում, որ հե­տեւ­յալն է.
«Բայց ոմանք յա­ռաջ քան զպա­տա­րագն եր­թան յօրհ­նել զջուրն, եւ են որ 

զկնի պա­տա­րա­գին»20: Այ­սինքն՝ եղել են դեպ­քեր, երբ պա­տա­րա­գից առաջ է 
կա­տար­վել ջրի օրհ­նու­թյու­նը, որին հե­տեւել է Ճա­շու պա­տա­րա­գը: Իսկ ար­
դեն Սի­մեոն Երեւան­ցի կա­թո­ղի­կո­սի «Տօ­նա­ցոյ­ցում» հստակ գրված է, որ պա­
տա­րա­գից հե­տո ըն­թերց­վում է Բար­սե­ղի թուղ­թը, ապա խաչն ընկղմ­վում է 
ջրի մեջ, եւ ար­դեն սկսվում է տյառ­նագրու­մը, ապա մյու­ռո­նը հե­ղում են ջրի 
մեջ: Նույնն է նաեւ Հով­հան­նես Մկրտչի ծննդյան նա­խա­տո­նա­կի կա­նո­նը: 
Ուշագրավ մի փաստ կա այդ օր­վա երե­կո­յան ժա­մեր­գու­թյան մեջ: Համ­բար­
ձի շա­րա­կա­նը 1669‑ում նա­խորդ օր­վանն է, իսկ Սի­մեո­նյա­նում՝ հա­ջորդ օր­
վանն է: Հո­տեւ­յալ օրե­րի ծի­սա­կան ըն­թա­ցա­կար­գը նկա­րագ­րե­լիս երեք Տո­
նա­ցույց­նե­րը կրկնում են իրար: Սա­կայն, 1669 թ. Տո­նա­ցույ­ցը հստակ շեշ­
տում է, որ նա­խա­տո­նակ չկա: Ապա­յից տո­նե­րին հատ­վա­ծում 1669 թ. Տո­
նա­ցույ­ցը հու­շում է, թե ինչ­պես կազ­մա­կեր­պել հի­շյալ­նե­րի պաշ­տա­մուն­քը, 
ինչ­պես դա­սա­վո­րել իրար հետ եւ ման­րա­մաս­նե­լով նշում է՝ կա՛մ մեկ‑մեկ, 
կա՛մ եր­կու‑եր­կու, կա՛մ երեք‑չորս: Նույն խրա­տը մի քիչ այլ տար­բե­րա­կով 
տրվում է 1740 թվա­կա­նի Տո­նա­ցույ­ցում, բայց հե­տեւ­յալ փո­փո­խու­թյամբ.

20  Տօնացոյց, 1740, էջ 13:

«Տօնք որք հան­դի­պին զկնի ութօ­րէ­իցն։ Այս մի­ջոցս հա­նա­պազ կա­
ւե­լա­նայ եւ կու պակ­սի. դու տե՛ս՝ եթէ ուտիքն շատ է, մի‑մի տօ­նեա՛, եթէ 
քիչ է՝ եր­կու‑եր­կու կամ վեց‑ վեց՝ մին­չեւ վճա­րես­ցի»21:
Սի­մեոն Երեւան­ցին միան­գա­մից հե­տեւ­յալ կերպ է բնու­թագրում Ապա­

յից տո­նե­րը. «Յետ ութօ­րէ­իցն տօնք եթէ տօ­նի­ցին՝ սո­քա են»22:
Մնա­ցած առում­նե­րով 1740 թ. Տո­նա­ցույ­ցը նույ­նու­թյամբ կրկնում է 

Սի­մեոն Երեւան­ցու Տո­նա­ցույ­ցը:
Հա­ջորդ կա­րեւոր տո­նը Տյառ­նըն­դա­ռաջն է, որի առի­թով պի­տի նկա­տենք, 

որ երե­քում էլ ծի­սա­կար­գը նույնն է: 1669 թվա­կա­նի Տո­նա­ցույ­ցը հստակ 
հրա­հանգ­ներ ունի փետր­վա­րի 14‑ի Յու­ղա­բե­րից կար­գի վե­րա­բե­րյալ։
Երեք Տո­նա­ցույց­նե­րում էլ հստակ ներ­կա­յաց­վում է Տյառ­նըն­դա­ռա­

ջի օր­վա գի­շե­րա­յին ժա­մեր­գու­թյան ծի­սա­կար­գը՝ տա­լով ճշգրիտ թե՛ շա­
րա­կան­նե­րի եւ թե՛ ըն­թերց­վածք­նե­րի ու ավե­տա­րան­նե­րի անուն­նե­րը։
Ի տար­բե­րու­թյուն վե­րը նշվա­ծի՝ 1669 թվա­կա­նի Տո­նա­ցույ­ցում Տյառ­

նըն­դա­ռա­ջի առա­վո­տյան ժա­մեր­գու­թյան «Յու­ղա­բե­րից» կար­գը ներ­կա­
յաց­ված է որո­շա­կի փո­փո­խու­թյուն­նե­րով: Սի­մեոն Երեւան­ցին այդ կար­
գը տա­լիս է ավե­լի ուշ՝ գրե­թե ամ­բող­ջու­յամբ կրկնե­լով 1669 թվա­կա­
նի Տո­նա­ցույ­ցում առ­կա տար­բե­րա­կը: Իսկ 1740 թ. Տո­նա­ցույ­ցում ար­դեն 
կրկնվում է Սի­մեո­նյան Տո­նա­ցույ­ցում ներ­կա­յաց­ված կար­գը: Երեք Տո­նա­
ցույց­նե­րում էլ հստակ շեշտ­վում է, որ Առա­ջա­վո­րաց պահ­քի ըն­թաց­քում 
չեն նշվել տո­ներ, եւ միայն 5‑րդ օրն է նշվում Հով­նան մար­գա­րեի հի­շա­տա­
կի օրը: 1669 թվա­կա­նի Տո­նա­ցույ­ցում Առա­ջա­վո­րաց պահ­քին հա­ջոր­դող 
եր­կու­շաբ­թի­ից մին­չեւ շա­բաթ օրե­րի ցան­կե­րում տրվում են զուտ տվյալ 
օր­վա սրբե­րի եւ նրանց հետ կապ­ված շա­րա­կան­նե­րի անուն­նե­րը: Ի տար­
բե­րու­թյուն դրա՝ Սի­մեոն Երեւան­ցին իր Տո­նա­ցույ­ցում նշում է ոչ միայն 
տվյալ սրբե­րին եւ նրանց հետ կապ­ված շա­րա­կան­նե­րի անուն­նե­րը, այ­
լեւ տա­լիս է ման­րա­մասն այդ օրե­րի ավե­տա­րա­նա­կան ըն­թեր­ցում­նե­րը՝ 
բնա­կա­նա­բար նաեւ նե­րա­ռե­լով դրանց սաղ­մոս­նե­րը:
Հա­ջորդ շա­բաթ­նե­րում նույն­պես որեւէ տար­բե­րու­թյուն­ներ չկան վե­րը 

նշվա­ծի հետ կապ­ված, սա­կայն մենք տար­բե­րու­թյուն ենք տես­նում, երբ 
որ հաս­նում ենք շա­բաթ օր­վան, որը Կ. Պոլ­սի սուրբ ժո­ղո­վի 150 հայ­րա­
պետ­նե­րի տոնն է: 1669 թվա­կա­նի Տո­նա­ցույ­ցում ոչ մի նշում չկա, որ պի­

21  Տօնացոյց, 1740, էջ 23:
22  Տօնացոյց, 1774, էջ 456:

տի այդ օրը, երե­կո­յան ժա­մեր­գու­թյան ժա­մա­նակ փակ­վի վա­րա­գույ­րը: Ի 
հա­կադ­րու­թյուն դրա՝ Սի­մեոն Երեւան­ցին շատ հստակ շեշ­տում է. «Եւ քար­
շեալ զվա­րա­գոյրն՝ ծած­կես­ցեն զսե­ղանն յօ­րի­նակ ար­տաքս­մանն Ադա­մայ ի 
դրախ­տէն, եւ ոչ համ­բու­րես­ցեն այ­սու­հե­տեւ զԱ­ւե­տա­րանն, նաեւ ոչ բարձ­
րա­ցուս­ցեն ի «Հա­ւա­տամ­քին» եւ ի «Կե­ցո՛»յին ի տես ժո­ղովրդեանն»23:
Հե­տա­գա նաեւ խրա­տի մեջ Սի­մեոն Երեւան­ցին նշում է, որ «Լոյս 

զուարթ» կի­րակ­նամ­տի եր­գը մին­չեւ Ծաղ­կա­զար­դի օրը պի­տի ըն­թերց­վի 
որ­պես մաղ­թանք:
1740 թ. Տո­նա­ցույ­ցում մենք տես­նում ենք հե­տեւ­յալ խրա­տը.
«Իսկ յե­րե­կո­յին Համ­բար­ձի ԴԿ. Բանն որ ընդ Հօր: Եւ ձգես­ցեն զվա­րա­

գոյրն յօ­րի­նակ ար­տաքս­մանն Ադա­մայ ի դրախ­տէն, եւ ոչ համ­բու­րես­ցեն 
այ­սու­հե­տեւ զԱ­ւե­տա­րանն. նաեւ ոչ բարձ­րա­ցուս­ցեն ի «Հա­ւա­տամք»ին եւ 
ի «Կե­ցո՛»յին ի տես ժո­ղովրդեանն մին­չեւ ի Ծաղ­կա­զարդն»24:
Թե­րեւս կա­րե­լի է հե­տեւու­թյուն անել, որ գու­ցե 1669 թվա­կա­նին, երբ 

տպվել է այս Տո­նա­ցույ­ցը, այն­տեղ չի եղել վա­րա­գույ­րը փա­կե­լու արա­րո­
ղու­թյու­նը:
1669 թկա­կա­նի Տո­նա­ցույ­ցում Մեծ պա­հոց շրջա­նը հիմ­նա­կա­նում ներ­

կա­յաց­ված է եր­կու օրե­րով, այ­սինքն՝ հիմ­նա­կա­նում նշվում են շա­բաթ օր­
վա տո­նե­լի սրբե­րը եւ կի­րա­կի օրե­րը: Այս եր­կու օրե­րի հա­մար, որ­պես 
կա­նոն, տրվում է միայն տո­նե­լի սուր­բի եւ նրան առնչ­վող շա­րա­կա­նի հի­
շա­տա­կու­թյու­նը: Սա­կայն այս շրջա­փու­լում բա­ցա­ռու­թյուն է կազ­մում շա­
բաթ օր­վա՝ Գրի­գոր Լու­սա­վոր­չի Մուտն ի վի­րապ տո­նը, որի ժա­մա­նակ թե­
թեւա­կի անդ­րա­դարձ կա նաեւ Ճա­շու ժա­մա­մու­տին, ինչ­պես նաեւ որո­
շա­կի տե­ղե­կու­թյուն­ներ են հա­ղորդ­վում Պա­տա­րա­գի մա­սին: Իսկ կի­րա­կի 
օրե­րի հա­մար տրվում է նույն ծի­սա­կար­գը, որ առ­կա է Սի­մեոն Երեւան­ցի 
կա­թո­ղի­կո­սի Տո­նա­ցույ­ցում. մատ­նանշ­վում են ըն­թերց­վածք­նե­րը, ավե­
տա­րան­նե­րը, սաղ­մոս­նե­րը:
Սի­մեոն Երեւան­ցու եւ 1740 թ. Տո­նա­ցույց­նե­րում Մեծ պա­հոց շրջանն 

ավե­լի ընդգր­կուն է, քան 1669 թվա­կա­նի Տո­նա­ցույ­ցի­նը: Ի տար­բե­րու­
թյուն 1669 թվա­կա­նի Տո­նա­ցույ­ցի՝ Սի­մեոն Երեւան­ցի կա­թո­ղի­կոսն իր Տո­
նա­ցույ­ցում ներ­կա­յաց­նում է ողջ պա­հոց շրջա­նը՝ նե­րա­ռյալ եր­կու­շաբ­թի­
ից մին­չեւ կի­րա­կի օրե­րը, որ, ինչ­պես տե­սանք, չկար 1669 թվա­կա­նի Տո­

23  Տօնացոյց, էջ 62։
24  Տօնացոյց, 1740, էջ 51:

նա­ցույ­ցում: Սի­մեոն Երեւան­ցի Կա­թո­ղի­կո­սը բո­լոր օրե­րի հա­մար հստակ 
նշում է օր­վա ձայ­նը, օր­վա շա­րա­կան­նե­րը, եթե ան­հրա­ժեշտու­թյու­նը կա, 
օր­վա մե­սե­դի­քը, ըն­թերց­ված­քի անու­նը, եւ եթե կա ավե­տա­րան, ապա 
նույն­պես նշում է: 1740 թ. Տո­նա­ցույ­ցը նույ­նու­թյամբ կրկնում է Սի­մեո­
նյան Տո­նա­ցույ­ցը: Սա­կայն մեկ տար­բե­րու­թյուն կա 1740 թ. Տո­նա­ցույ­ցում. 
այն­տեղ նշված չէ ըն­թեր­ցել Ճա­շու երեք ժա­մեր­գու­թյուն­նե­րի մեծ քա­րոզ­
նե­րը եւ աղոթք­նե­րը: Սի­մեոն Երեւան­ցու Տո­նա­ցույ­ցը հստակ պար­տադ­
րում է դրանք ըն­թեր­ցել: Սի­մեոն Երեւան­ցի կա­թո­ղի­կոսն ունի մի քա­նի 
խրատ՝ կապ­ված շա­բաթ օր­վա տո­նե­լի սրբե­րի հետ: Առա­ջին խրա­տը վե­
րա­բե­րում է առա­ջին կի­րա­կի­ին՝ Թեո­դո­րոս Զո­րա­վա­րի տո­նին։ Հե­տեւ­
յալն է նրա խրա­տը.
«Ի պա­հոցս շա­բա­թի աւուրսն ի տե­ղի Հանգս­տեան շա­րա­կա­նացն՝ զա­

ւուր ձայ­նի ապաշ­խա­րու­թեանն Ողոր­մեայսն ասա՛, եւ Աս­տուա­ծած­նի եւ 
Խա­չի, Փառք։ զկնի Աւե­տա­րա­նին՝ «Հոգ­ւոցն հան­գու­ցե­լոց»25: Իսկ հա­ջորդ 
խրա­տը վե­րա­բե­րում է Գրի­գոր Լու­սա­վոր­չի սոս­կա­լի չար­չա­րանք­նե­րի եւ վի­
րապ մտնե­լու տո­նին, եւ հստակ տրվում է խո­րա­նը բա­ցե­լու հրա­հանգ:
Խրա­տը հե­տեւ­յալն է.
«Եւ յո­րում խո­րա­նի մա­տու­ցա­նե­լոց ես զպա­տա­րագն, զայն խո­րանն 

միայն բաց­ցես. իսկ զկնի պա­տա­րա­գին դար­ձեալ փա­կես­ցես»26:
Այս խրա­տը մենք չենք տես­նում 1740 թվա­կա­նի Տո­նա­ցույ­ցի մեջ, ին­

չը թույլ է տա­լիս են­թադ­րել, որ մի­գու­ցե չի բաց­վել խո­րա­նը, եւ չի տրվել 
Հա­ղոր­դու­թյուն27:
Մյուս խրա­տը վե­րա­բե­րում է ար­դեն Ղա­զա­րու հա­րու­թյա­նը: Ի տար­

բե­րու­թյուն 1669 թվա­կա­նի Տո­նա­ցույ­ցի, որ­տեղ շատ կարճ է նշված Ղա­
զա­րու հա­րու­թյան տո­նը, այս­տեղ Սի­մեոն Երեւան­ցին ավե­լի ման­րա­
մասն է նկա­րագ­րել, թե ինչ պի­տի ըն­թերց­վի, եւ ինչ­պես պի­տի կա­տար­վի 
ծե­սը: Առ­կա են նաեւ պա­տա­րա­գի հատ­վա­ծը, Ճա­շու ժա­մա­մու­տը, շա­րա­
կա­նը, ըն­թերց­վածք­նե­րը, ավե­տա­րա­նը, ինչ­պես նաեւ այդ օր­վա երգ­վե­

25  Տօնացոյց, էջ 463:
26  Տօնացոյց, էջ 466: 
27  Պահքի շրջանում խորանը բացելու կապակցությամբ մանրամասն տե՛ս Մայքլ Դանիէլ 

Ֆընտըգեան, Hanging by a Thread: The Closed Curtain During Great Lent in the Armenian Church, 
«Էջմիա­ծին», 2016, ԺԲ., էջ 18—53, հմմտ. Դանիէլ եպիսկոպոս Ֆընտըգեան, «Փակ» կամ «գոց» 
պատարագ. մեծ պահոց փակ վարագոյրի հարցը Հայ Առաքելական Եկեղեցում, թարգմ. անգլ. 
Ա. Մադոյեան, «Էջմիածին», 2025, ԺԲ., էջ 34—49։

լիք սրբա­սա­ցու­թյու­նը: Սի­մեոն Երեւան­ցի կա­թո­ղի­կո­սի Տո­նա­ցույ­ցում եւ 
1740 թ. Տո­նա­ցույ­ցում հստակ նշվում են Ղա­զա­րու Հա­րու­թյան օր­վա վեր­
ջում խո­րա­նը բա­ցե­լը, ի տար­բե­րու­թյուն նրա, որ 1669 թվա­կա­նի Տո­նա­
ցույ­ցում այն չկա:
Սի­մեոն Երեւան­ցի կա­թո­ղի­կո­սի Տո­նա­ցույ­ցը՝ անդ­րա­դառ­նա­լով ար­

դեն Քրիս­տո­սի գալս­տյա­նը, այ­սինքն՝ Ծաղ­կա­զար­դի կա­նո­նին եւ դրա հե­
տա­գա ըն­թաց­քին, այ­սինքն՝ Դռնբա­ցէ­քի, Աւագ շա­բաթ­վա Բշ, Գշ, Դշ կա­
նոն­նե­րին, գրե­թե նույ­նու­թյամբ կրկնում է 1669 թվա­կա­նի Տո­նա­ցույ­ցում 
ար­տա­ցոլ­ված­նե­րը։ Տար­բե­րու­թյու­նը հե­տեւ­յալն է. 1669 թվա­կա­նի Տո­նա­
ցույ­ցում բա­ցա­կա­յում են մի քա­նի խրատ­ներ, որոնք կան Սի­մեոն Երեւան­
ցու Տո­նա­ցույ­ցում: Առա­ջին խրա­տը, որ մենք տես­նում ենք, հան­դի­պում է 
Ավագ եր­կու­շաբ­թի օրը եւ հստակ աս­վում է, որ այդ եր­կու­շաբ­թի օր­վա­նից 
սկսած եւ նրան հա­ջոր­դող օրե­րին այ­լեւս չենք կա­րող կա­տա­րել Արեւա­
գա­լի ժա­մեր­գու­թյուն, չենք կա­րող ըն­թեր­ցել «Տէր ամե­նա­կալ» աղոթ­քը՝ 
Առա­վո­տյան ժա­մեր­գու­թյան մի­ջից, Ճա­շու երեք ժա­մեր­գու­թյուն­նե­րի մեծ 
քա­րոզ­նե­րը եւ աղոթք­ներ չենք կա­րող ասել եւ պա­տա­րագ չենք կա­րող 
մա­տու­ցել: Նշենք նաեւ, որ երեք Տո­նա­ցույց­նե­րում էլ մենք չենք տես­նում 
հստակ շեշ­տադ­րու­թյուն­ներ, որ պի­տի կա­տար­վեն ժա­մեր­գու­թյուն­ներ թե՛ 
Արեւա­գա­լի եւ թե՛ այն հա­վե­լադ­րում­նե­րը, որոնք առ­կա են Պա­հոց շրջա­
նին նա­խա­տես­ված մյուս ժա­մեր­գու­թյուն­նե­րում:
Երեք Տո­նա­ցույց­ներն էլ Ավագ հինգ­շաբ­թի օր­վա ծի­սա­կար­գը նկա­

րագ­րե­լիս գրե­թե նույ­նու­թյամբ կրկնում են իրար: Սա­կայն ուշագրավ է, 
որ Սի­մեոն Երեւան­ցի կա­թո­ղի­կո­սի Տո­նա­ցույ­ցում նշվում է.
«Իսկ ի վե­ցե­րորդ ժա­մուն ժո­ղո­վես­ցին յե­կե­ղե­ցին, ծած­կես­ցեն զսե­

ղանն, եւ ասաս­ցեն զմնա­ցեալ Ողոր­մեայսն»28:
Այդ օր­վա կա­տար­վե­լիք արա­րո­ղու­թյու­նը, որ, ինք­նին, ներ­կա­յաց­նում է 

պա­տա­րա­գի արա­րո­ղու­թյու­նը, նշում է վե­ցե­րորդ ժամ, ի տար­բե­րու­թյան 
1669 թվա­կա­նի Տո­նա­ցույ­ցի, որ­տեղ նշում է յոթ­նե­րորդ ժամ: Մեր խնդի­
րը չէ տվյալ ժա­մե­րի ուսում­նա­սի­րու­մը եւ պար­զա­բա­նու­մը, թե ին­չու են 
1669 թվա­կա­նի Տո­նա­ցույ­ցում խո­սում յոթ­նե­րորդ ժա­մի մա­սին: Իսկ ինչ 
վե­րա­բե­րում է ար­դեն մնա­ցյալ արա­րո­ղու­թյուն­նե­րին՝ Ոտնլ­վա­յի եւ Խա­
վար­ման կար­գե­րին, որոնք սկսվում են գի­շե­րա­յին եւ առա­վո­տյան ժա­
մեր­գու­թյուն­նե­րով, եւ ըստ կար­գի պի­տի կա­տար­վեն Ավագ ուր­բաթ օրը, 

28  Տօնացոյց, էջ 471։

սա­կայն կա­տար­վում են Ավագ հինգ­շաբ­թի, ապա դրանց հետ կապ­ված 
որեւէ ծի­սա­կան փո­փո­խու­թյուն չի ար­ձա­նագր­վում:
Սի­մեոն Երեւան­ցի կա­թո­ղի­կո­սը, նկա­րագ­րե­լով Ավագ շա­բաթ­վա թե՛ 

առա­վո­տյան եւ թե՛ երե­կո­յան ժա­մեր­գու­թյուն­նե­րը, ինչ­պես նաեւ Հա­րու­
թյան տո­նի Ճրա­գա­լույ­ցը, նույ­նու­թյամբ կրկնում է 1669 եւ 1740 թթ. Տո­նա­
ցույց­նե­րը։ Իհար­կե, Սի­մեոն Երեւան­ցի կա­թո­ղի­կո­սի Տո­նա­ցույ­ցում ավե­լի 
ման­րա­մասն են ներ­կա­յաց­ված ըն­թերց­վածք­նե­րի եւ ավե­տա­րան­նե­րի հա­
մար­նե­րը, ի տար­բե­րու­թյուն 1669 ն 1740 թթ. Տո­նա­ցույց­նե­րի, որոնց մեջ 
մի­միայն նշված են ավե­տա­րան­նե­րի առա­ջին եւ ավար­տի մի քա­նի բա­
ռե­րը: Մեր կար­ծիքվ ուշագրավ է այս փաս­տը. 1669 թվա­կա­նի Տո­նա­ցույ­
ցում, ավար­տե­լով Հա­րու­թյան կա­նո­նը, տես­նում ենք հե­տեւ­յալ խրա­տը.
«Եւ յընթ­րիս բազ­մին, բայց յայս­միկ երե­կո­յիս սե­ղան օրհ­նե­լոյ կա­

նոն ոչ գոյ»:
Այս խրա­տը մենք տես­նում ենք մի­միայն 1669 թվա­կա­նի Տո­նա­

ցույցում։
Երեք Տո­նա­ցույց­նե­րում էլ Հա­րու­թյան ուղե­ցույ­ցում մենք տես­նում ենք, 

որ գրե­թե նույնն են՝ թե՛ սկիզ­բը եւ թե՛ այն հատ­վա­ծը, երբ պի­տի ըն­թերց­
վեն աշ­խար­հի չորս կող­մե­րի ավե­տա­րան­նե­րը: Ուշագրավ է նաեւ, որ միայն 
1669 թվա­կա­նի Տո­նա­ցույ­ցում հան­դի­պում է հա­տուկ հրա­հանգ քա­րո­զի վե­
րա­բե­րյալ, որ­տեղ նշվում է «Ժո­ղո­վեալքս» քա­րո­զի կա­տա­րու­մը: Սա­կայն 
այս հի­շա­տա­կու­թյու­նը բա­ցա­կա­յում է Սի­մեոն Երեւան­ցու եւ 1740 թ. Տո­
նա­ցույց­նե­րի մեջ: Բա­ցի այդ, մեր ձեռ­քի տակ եղած Ժա­մագր­քե­րում, ինչ­
պես նաեւ մյուս Տո­նա­ցույց­նե­րում, այդ կար­գի կամ դրա կի­րա­ռու­թյան 
վե­րա­բե­րյալ որեւէ լրա­ցու­ցիչ տե­ղե­կու­թյուն չի պահ­պան­վել, իսկ հե­տա­
գա ըն­թաց­քին, որ վե­րա­բե­րում է ար­դեն չորս կող­մե­րի ավե­տա­րան­նե­րի 
ըն­թեր­ցում­նե­րից հե­տո, եր­կու Տո­նա­ցույց­նե­րում էլ գրե­թե նույն են:
Ի տար­բե­րու­թյուն 1669 թվա­կա­նի Տո­նա­ցույ­ցի՝ Սի­մեոն Երեւան­ցին շա­

րու­նա­կում է տալ բո­լոր ըն­թերց­վածք­նե­րի հա­մար­նե­րը:
Սի­մեոն Երեւան­ցու Տո­նա­ցույ­ցում մենք տես­նում ենք նաեւ մի քա­նի 

տար­բե­րու­թյուն­ներ, որոնք չկան մյուս եր­կու Տո­նա­ցույց­նե­րում։
Առա­ջի­նը հա­վե­լագրում է, որ Սի­մեոն Երեւան­ցի կա­թո­ղի­կո­սը ներ­կա­

յաց­նում է «Խա­չի Քո Քրիս­տոս» շա­րա­կա­նը։
«Եւ ապա եդեալ զսուրբ Խաչն եւ զԱ­ւե­տա­րանն ի վե­րայ գրքա­կա­լին՝ 

եր­կիր­պա­գի­ցեն ամե­նե­քեան, եւ այլքն պար առեալ եղա­նա­կես­ցեն շա­րա­
կան ԲԿ՝ «Խա­չի Քո Քրիս­տոս»՝ ըստ վեր­նոյ կար­գին. բայց աստ՝ «Եւ զսուրբ 

թա­ղումն Քո մե­ծա­ցու­ցա­նեմք, եւ զսուրբ յա­րու­թիւնդ Քո փա­ռա­ւո­րեմք»։ 
Նոյն­պէս՝ «Փառք սուրբ խա­չիդ, ալէ­լուիա, սրբոյ թաղ­մանդ, ալէ­լուիա, 
սուրբ յա­րու­թեանդ, ալէ­լուիա» եւ այլն՝ ըստ կար­գին։ Եւ եկեալ եր­կու‑եր­
կու համ­բու­րես­ցեն զսուրբ Խաչն եւ զԱ­ւե­տա­րանն, եւ ասաս­ցեն մի­մեանց՝ 
«Քրիս­տոս յա­րեաւ ի մե­ռե­լոց», [պա­տաս­խա­նես­ցեն]՝ «Օրհ­նեալ է յա­րու­
թիւնն Քրիս­տո­սի» (կամ՝ «Ձեզ եւ մեզ մեծ աւե­տիս»)»29:
Ապա շատ ման­րա­մասն նկա­րագրում է պա­տա­րա­գի ըն­թաց­քը՝ տա­

լով Ճա­շու Ժա­մա­մու­տը, ինչ­պես նաեւ դրա հետ մեկ­տեղ տա­լիս է խրատ. 
«Այս շա­բա­թուս Ժա­մա­մուտն այս է», ապա տա­լիս է դրա փո­խը եւ շա­րա­
կա­նը: Հե­տաքր­քիր խրատ կա նշված Սի­մեոն Երեւան­ցի կա­թո­ղի­կո­սի Տո­
նա­ցույ­ցում.
«Այ­սօր սկիզբն արա՛ Սաղ­մո­սին յ«Երա­նեալ»էն, եւ յա­մեն օր երեք‑երեք 

փոխ ասա՛, որ մին­չեւ ի Հոգ­ւոյն գա­լուստն՝ ութ կա­նոն վճա­րես­ցի. բաց ի 
յութ գուբ­ղա­յիցն օրհ­նու­թեանց՝ որք ոչ են Դաւ­թի»30:
Ապա մենք տես­նում ենք պա­տա­րա­գից էլի որո­շա­կի հատ­ված­ներ՝ 

սրբա­սա­ցու­թյան վեր­նա­գի­րը՝ «Ո՞վ է որ­պէս զՏէր», եւ նույն­պես կա ար­դեն 
խրատ վե­րա­բե­րյալ պա­տա­րագ­նե­րի հի­նանց շրջա­նի մա­սին, որի սրբա­
սա­ցու­թյու­նը հե­տեւ­յալն է լի­նե­լու՝ «Ո՞վ է որ­պէս զՏէր»‑ը: Ապա մեկ այլ 
խրատ էլ կա պա­տա­րա­գի ըն­թաց­քի­վե­րա­բե­րյալ.
«Իսկ եթէ կա­միս վե­րա­բե­րու­թեամբ առ­նել, զսուրբ խոր­հուրդն յայ­լում 

սե­ղա­նի դիր։ Եւ յոր­ժամ քա­հա­նայն ասէ. «Տէր Աս­տուած օրհ­նես­ցէ զա­մե­
նե­սեան», դու զսրբա­սա­ցու­թիւնն ասա՛, յա­ւուր պատ­շաճն նա­խա­պէս ասա՛ 
յոր­դոր, նույն­պէս եւ զ«Մի՛ ոք յե­րե­խա­յիցն» եւ զ«Մար­մին տէ­րու­նա­կանն»։ 
Ապա գնա­ցեալ առ այն սե­ղանն՝ ուր սուրբ խոր­հուրդն է, սար­կա­ւա­գունքն 
գո­չես­ցեն բարձր ձայ­նիւ. «Յա­րե­գա­կան եդ զխո­րան Իւր»։ Դպիրքն եր­գես­
ցեն. «Եւ ցնծայ նա որ­պէս հսկայ յըն­թա­նալ զճա­նա­պարհս իւր»։ Ապա սար­
կա­ւա­գացն պար առեալ՝ եր­գես­ցեն քաղցր ձայ­նիւ. «Որք զՔե­րով­բէ­իցն», 
եւ այլն՝ ըստ կար­գին»31:

29  Տօնացոյց, էջ 480:
30  Անդ:
31  Տե՛ս Տօնացոյց, 1669, էջ 122։ Այս հատվածի կապակցությամբ Ներսես Լամբրոնացին 

գրում է. «Դպիրքն միաձայնեալ երգեն զ«Որք զքերովբէից»։ Եւ սարկաւագունքն գնան ի 
սարկաւագատունն, բերեն զսուրբ նուէրսն՝ մոմեղինօք եւ խնկովք. իսկ քահանայն խոնարհի 
եւ ասէ զաղօթսն որ զկնի այսր է գրած, որպէս զի աղօթքն եւ «Որք զքերովբէիցն» ի միասին 

Ապա Սի­մեոն Երեւան­ցի կա­թո­ղի­կո­սը ներ­կա­յաց­նում է Երե­կո­յան 
ժա­մեր­գու­թյան ըն­թա­ցա­կար­գը, թե ինչ­պես այն պի­տի լի­նի։ Նա­խա­պես 
նշենք, որ եր­կու Տո­նա­ցույց­նե­րում էլ նշվում է Ան­դաս­տա­նի կա­տար­ման 
կար­գը եւ ամ­բողջ ըն­թաց­քը՝ տա­լով մե­սե­դի­քը, Հա­մա­բար­ձի շա­րա­կա­նը, 
ար­ձակ­ման սաղ­մոս­նե­րը, ինչ­պես նաեւ նրա ավար­տը, քա­րո­զը եւ աղոթ­
քը: Տես­նում ենք, որ թե՛ 1669 թվա­կա­նի, թե՛ 1740 թվա­կա­նի եւ թե՛ Սի­մեոն 
Երեւան­ցու «Տօ­նա­ցոյց­նե­րում» եր­կու­շաբ­թի օրը սահ­ման­ված է որ­պես մե­
ռե­լոց։ Սա­կայն Սի­մեոն Երեւան­ցին մի քա­նի խրատ է տա­լիս այդ եր­կու­
շաբ­թի օր­վա վե­րա­բե­րյալ.
«Յայս շա­բա­թիս Օրհ­նու­թիւն՝ զՅա­րու­թեանն եւ զ«Տէր յերկ­նից»սն 

ասա՛ ի ձայ­նէն, զկնի Հոգ­ւոյն Գալս­տեան, եւ այլն՝ ըստ կար­գին»32, ինչ­
պես նաեւ.
«Յայսմ Յի­նանցս՝ յա­ռա­ւո­տուն եւ յե­րե­կո­յին «Կե­ցո՛»ն ասա՛, զ«Արար­

չա­կան» երգն մի՛ ասեր, այլ զ«Նո­րաս­տեղ­ծեալ»ն ասա՛ ի կիւ­րա­կէսն»33: Ի 
տար­բե­րու­թյուն 1669 թվա­կա­նի Տո­նա­ցույ­ցի՝ մենք պետք է եւս մեկ ան­գամ 
շեշ­տենք, որ որ այս Տո­նա­ցույ­ցում չկա որեւէ ավե­տա­րա­նա­կան հատ­վա­
ծի մաս­նա­վոր շեշ­տում, ին­չը մենք տես­նում ենք Սի­մեոն Երեւան­ցի կա­թո­
ղի­կո­սի եւ 1740 թ. Տո­նա­ցույց­նե­րում:
Հե­տաքր­քիր խրատ կա 1669 թվա­կա­նի Տո­նա­ցույ­ցում, որ­տեղ շատ 

հստակ շեշտ­վում է. «Յի­նանցս առա­ւօ­տուն եւ յե­րե­կո­յին «Կե­ցո՛»ն ասա՛։ 
Բայց զ«Արար­չա­կան»ն մի՛ ասաս­ցես, ի կիւ­րա­կէսն զ«Նո­րաս­տեղ­ծեալ»ն 
ասա՛»34: Սի­մեոն Երեւան­ցի կա­թո­ղի­կո­սը նույն­պես ասում է, որ հի­նանց 
շրջա­նում առա­վո­տյան եւ երե­կո­յան «Կե­ցո՛»ն պի­տի աս­վի, «Արար­չա­կան»ը 
ո՛չ, իսկ կի­րա­կի օրե­րին «Նո­րաս­տեղ­ծեալ»‑ը պար­տա­դիր35:
Զատ­կին հա­ջոր­դող եր­կու­շաբ­թի, երեք­շաբ­թի, չո­րեք­շաբ­թի եւ ուր­բաթ 

օրե­րի վե­րա­բե­րյալ թե՛ 1669 եւ 1740 թվա­կան­նե­րի Տո­նա­ցույց­նե­րում եւ թե՛ 
Սի­մեոն Երեւան­ցու Տո­նա­ցույ­ցում գրե­թե նույնն են՝ առանց որեւէ փո­փո­
խու­թյան: Նույ­նը կա­րե­լի է ասել նաեւ շա­բաթ օր­վա՝ Հով­հան­նես Մկրտչի 
գլխատ­ման տո­նի հետ կապ­ված, ոչ մի փո­փո­խու­թյուն չկա: Եր­կու Տո­

աւարտեսցի». տե՛ս «Սրբոյն Ներսեսի Լամբրոնացւոյ Տարսոնի եպիսկոպոսի Խորհրդածութիւնք 
ի կարգս եկեղեցւոյ եւ Մեկնութիւն խորհրդոյ պատարագի». «Սպաս Եկեղեցւոյ»։

32  Անդ։
33  Տօնացոյց, էջ 500:
34  Անդ:
35  Անդ:

նա­ցույց­նե­րում էլ հստակ կան խրատ­ներ, որ ամեն ինչ այդ օրը հա­րու­
թյան է, եւ տրվում է երե­կո­յի առա­ջին սաղ­մո­սի վեր­նա­գի­րը, եւ տրվում է 
հրա­հանգ, որ մին­չեւ Համ­բար­ձում առա­ջին սաղ­մո­սը դա է լի­նե­լու36։
Սի­մեոն Երեւան­ցու «Տօ­նա­ցոյ­ցում» շա­բաթ օր­վա՝ Հով­հան­նես Մկրտչի 

գլխատ­ման տո­նի եւ հա­ջորդ կի­րա­կիի մի­ջեւ դրված է Մա­րիամ Աստ­վա­
ծած­նի Ավետ­ման տո­նը, ի տար­բե­րու­թյուն 1669 թվա­կա­նի Տո­նա­ցույ­ցի, 
որ­տեղ այն հա­ջոր­դիվ է ներ­կա­յաց­ված: Ինչ վե­րա­բե­րում է Նոր Կի­րա­կի­ին, 
ապա ծի­սա­կան փո­փո­խու­թյուն­ներ չկան թե՛ Սի­մեո­նյան եւ թե՛ 1669 թվա­
կա­նի Տո­նա­ցույց­նե­րում: Երեք Տո­նա­ցույց­նե­րում էլ հստակ կան հրա­հանգ­
նե­րը սաղ­մոս­նե­րի վե­րա­բե­րյալ՝ թե ո՛ր սաղ­մո­սը որ­քան ժա­մա­նակ պի­տի 
երգ­վի եւ որոնք են կա­տար­վե­լիք­նե­րը: Ծի­սա­կան առու­մով նույ­նա­կան են 
1740 թ. եւ Սի­մեո­նյան Տո­նա­ցույց­նե­րը:
Ուշագրավ է հե­տեւ­յալ փաս­տը. 1669 թվա­կա­նի Տո­նա­ցույ­ցում Նոր Կի­

րա­կի­ին եր­կու­շաբ­թի եւ երեք­շաբ­թի օրե­րին հա­ջոր­դող չո­րեք­շաբ­թի օրը 
Մա­րիամ Աստ­վա­ծած­նի ավետ­ման տոնն է: Այ­սինքն այդ տա­րի շար­ժա­
կան տո­նա­կարգն այդ օր­վան է հա­մըն­կել, այդ իսկ պատ­ճա­ռով նշա­նակ­
վել է հենց այդ օրը: Հաշ­վի առ­նե­լով, որ խնդրո առար­կա տոնն ան­շարժ է՝ 
ապ­րի­լի 7‑ին, ընդ այսմ կա­րող ենք դյու­րավ հաշ­վար­կել, թե ինչ օրե­րի են 
եղել շար­ժա­կան տո­նե­րը:
Այս­տեղ կան հրա­հանգ­ներ այդ տո­նի վե­րա­բե­րյալ, կան նշում­ներ՝ կապ­

ված ծի­սա­կա­տա­րու­թյան հետ. նշված է շա­րա­կա­նը, պար­տա­դիր շեշտ­
ված է, որ պի­տի կա­տար­վի նա­խա­տո­նակ՝ Երե­կո­յան ժա­մեր­գու­թյու­նից 
հե­տո, եւ պի­տի երգ­վի «Խոր­հուրդն ան­ճառ»՝ իր մնա­ցած միա­վոր­նե­րով: 
Ապա նաեւ հրա­հանգ, որը մենք հե­տա­գա­յում կտես­նենք նաեւ Սի­մեոն 
Երեւան­ցի կա­թո­ղի­կո­սի Տո­նա­ցույ­ցում, որը եթե հան­դի­պի ապ­րի­լի 7‑ին, 
ապա ան­պատ­ճառ պի­տի պա­տա­րագ մա­տուց­վի: Ապա եթե շա­րու­նա­կենք 
1669 թվա­կա­նի Տո­նա­ցույ­ցի հե­տեւ­յալ հատ­վա­ծի դի­տար­կու­մը, կտես­նենք, 
որ այն նույ­նա­կան է Սի­մեոն Երեւան­ցի կա­թո­ղի­կո­սի Տո­նա­ցույ­ցին:
Կա մեկ այլ հրա­հանգ եւս, եթե հան­դի­պի Ծաղ­կա­զար­դի կի­րա­կի­ին 

(Աւագ հինգ­շաբ­թի կամ Ավագ ուր­բաթ, շա­բաթ կամ Զատ­կի կի­րա­կի­ին), 
ապա ամե­նասկզ­բում պի­տի կա­տար­վի «Ան­ճառ խոր­հուրդ»‑ը, այ­սինքն՝ 
շա­րա­կա­նը պի­տի երգ­վի, ապա պի­տի իր մնա­ցած միա­վոր­ներն աս­վեն, 
մար­գա­րեա­կան եւ առա­քյա­լի ըն­թերց­վածք­նե­րը եւ ավե­տա­րան ըն­թերց­

36  Անդ:

վի: Եւ այդ օր­վա քա­րո­զը պի­տի լի­նի «Սուրբ զԱստ­վա­ծա­ծին» քա­րո­
զը, աղոթ­քը՝ «Ըն­կալ զա­ղա­չանս» եւ որից հե­տո ար­դեն՝ հա­վուր պատ­
շա­ճի: Իսկ եթե Հի­նանց շրջա­նում հան­դի­պի, ապա ամեն ինչ պի­տի լի­
նի Հա­րու­թյան: 1669 թվա­կա­նի Տո­նա­ցույ­ցում ավարտ­վում են հրա­հանգ­
նե­րը Ապ­րի­լի 7‑ի՝ Ավետ­ման տո­նի հետ: Եթե մենք հի­մա քննենք Սի­մեոն 
Երեւան­ցու Տո­նա­ցույ­ցը, կտես­նենք, որ այս տո­նը դրված է Նոր Կի­րա­կի­
ից առաջ: Այս­տեղ գրե­թե նույն հրա­հանգ­ներն են՝ կապ­ված թե՛ ապ­րի­
լի 6‑ին (նա­խա­տո­նակ անե­լու), թե՛ ապ­րի­լի 7‑ին պա­տա­րագ կա­տա­րե­լու 
եւ թե՛ մնա­ցած միա­վոր­նե­րի, որ վե­րը նշե­ցինք 1669 թվա­կա­նի Տո­նա­ցույ­
ցի կա­պակ­ցու­թյամբ: Սա­կայն այս­տեղ մեկ այլ ուշագրավ խրատ եւս կա­
րե­լի է առանձ­նաց­նել՝ կապ­ված ապ­րի­լի 7‑ին նշվող Սուրբ Աստ­վա­ծած­
նի Ավետ­ման տո­նի հետ: Այս տո­նի առն­չու­թյամբ որոշ ձե­ռագրա­կան 
ավան­դու­թյուն­նե­րում պահ­պան­վել են բա­րե­պաշ­տա­կան հոր­դոր­ներ եւ 
քա­րոզ­չա­կան շեշ­տադ­րում­ներ, որոնք ընդգ­ծում են Ավետ­ման խորհր­
դի հո­գեւոր նշա­նա­կու­թյու­նը եւ հա­վա­տա­ցյալ­նե­րի կո­չը՝ ապ­րե­լու խո­
նար­հու­թյամբ ու շնոր­հա­կա­լու­թյան զգա­ցու­մով: Թեեւ այս խրատ­նե­րը 
չեն ձեւա­վոր­վել որ­պես պարր­տա­դիր ծի­սա­կար­գի մաս, այ­նուա­մե­նայ­
նիվ դրանք վկա­յում են տո­նի շուրջ ձեւա­վոր­ված հո­գեւոր մեկ­նա­բա­նու­
թյուն­նե­րի եւ քա­րոզ­չա­կան ավան­դույ­թի մա­սին:
«Եւ եթէ յա­ւուր Ղա­զա­րու շա­բա­թին, կամ յԱ­ւագ Եր­կու­շաբ­թին, յԵ­րեք­

շաբ­թին, եւ կամ ի Չո­րեք­շաբ­թին հան­դի­պի­ցի, յա­ռաջ քան զօրհ­նու­թիւնն՝ ի 
տե­ղի պաշտ­ման շա­րա­կա­նին, զա­ւուր օրհ­նու­թիւնն հան­դերձ իւր սա­րօքն 
քա­ղեա՛, զա­ւուր գիրք եւ զԱ­ւե­տա­րանն կար­դա՛, զերգն Ներ­սի­սի եւ զ«Հոգ­
ւոցն» ասա՛: Եւ ապա սկսեա՛ զտօն Աւե­տեացն կա­տա­րել, ասե­լով Օրհ­նու­
թիւն՝ «Խոր­հուրդն ան­ճառ»՝ ըստ կար­գին, եւ զայլն: Սոյն­պէս արա՛ եւ եթէ 
Յի­նանցն հան­դի­պի­ցի: Բայց զա­ւուր Աւե­տա­րանն յետ Աւե­տեաց գրքոյն եւ 
Աւե­տա­րա­նին կար­դա՛, ապա՝ «Կե­ցո՛»ն: Նոյն­պէս եթէ յԱշ­խար­հա­մատ­րան 
Կիւ­րա­կէ­ին հան­դի­պի­ցի, զկնի Աւե­տեաց Աւե­տա­րա­նին՝ զգիրքն եւ զԱ­ւե­
տա­րանն ան­դաս­տա­նին կար­դա՛, եւ ան­դաս­տան արա՛. եւ ապա զա­ւուրն 
Աւե­տա­րանն, եւ «Նո­րաս­տեղ­ծեալ»ն եւ «Կե­ցո՛»ն: Իսկ ի ճա­շուն եւ յե­րե­կո­
յին՝ սաղ­մոսք եւ գիրք, Աւե­տա­րանք յա­րու­թեան են. իսկ համ­բար­ձին՝ ի 
շա­բաթ երե­կո­յին զԳալս­տեանն ասա՛, եւ յայլ աւուրսն՝ զԱ­ւե­տեացն, հան­
դերձ «Մայր սուրբ»իւն»37:

37  Տօնացոյց, էջ 483:

Այս­տեղ հստակ նշվում են այն տո­նե­րը, որոնց հետ, մի­գու­ցե, հան­դի­
պի ապ­րի­լի 7‑ը, ուս­տի բա­ցատր­վում է, թե ինչ հրա­հանգ­նե­րով եւ ինչ ծի­
սա­կար­գով պի­տի ըն­թա­նա տո­նա­կան պաշ­տո­նը: Իսկ եթե մենք նա­յենք 
1669 թվա­կա­նի Տո­նա­ցույ­ցը, ապա կտես­նենք, որ հա­ջորդ, այ­սինքն՝ եր­կու­
շաբ­թի­ից մին­չեւ շա­բաթ­վա հա­մար մենք չու­նենք հրա­հանգ­ներ եւ միան­գա­
մից գա­լիս է եր­րորդ կի­րա­կին, որ­տեղ այն ան­վան­վում է Աշ­խար­հա­մատ­
րան կի­րա­կի։ Նույն ձեւով նաեւ այն ան­վան­վում է Սի­մեոն Երեւան­ցի կա­
թո­ղի­կո­սի Տո­նա­ցույ­ցի մեջ: Գրե­թե նույն ծի­սա­կարգն է երեք Տո­նա­ցույց­
նե­րում էլ, որ կա­րե­լի է ասել առանց որեւէ փո­փո­խու­թյան: Հե­տաքր­քիր է 
հե­տեւ­յա­լը, որ մնա­ցած օրե­րի մա­սին մենք որեւէ հրա­հանգ­ներ չենք տես­
նում 1669 թվա­կա­նի Տո­նա­ցույ­ցում, այ­սինքն՝ այն կար­ծես թե թող­նում է, 
որ­պես­զի մենք ինք­ներս կա­տա­րենք ծի­սա­կար­գը, իսկ Սի­մեոն Երեւան­ցին 
ման­րա­մասն տա­լիս է օր­վա ձայ­նը, շա­րա­կան­նե­րը, ըն­թերց­վածք­նե­րը, եթե 
կան, ավե­տա­րան­նե­րը, իսկ առ­կա­յու­թյան դեպ­քում դրա հետ կապ­ված 
հրա­հանգ­նե­րը: Կա­րե­լի է ասել 1669 թվա­կա­նի Տո­նա­ցույ­ցը Հի­նանց շրջա­
նը հիմ­նա­կա­նում տա­լիս է ար­դեն կի­րա­կի­նե­րով: Եր­րորդ կի­րա­կի­ից հե­տո 
այն միան­գա­մից անդ­րա­դառ­նում է հին­գե­րոր­դին, որն այս­տեղ նշված է 
իբ­րեւ չոր­րորդ կի­րա­կի: Խա­չի Երեւ­ման տո­նին ներ­կա­յաց­վում է ծի­սա­
կար­գը, որը տար­բե­րու­թյուն չու­նի Սի­մեոն Երեւան­ցու Տո­նա­ցույ­ցի հա­մե­
մատ: Սի­մեոն Երեւան­ցին մնա­ցած բո­լոր օրե­րը նշում է ամեն ին­չով:
Եւ այս­պի­սով՝ 1669 թվա­կա­նի Տո­նա­ցույ­ցի Հա­րու­թյան բա­ժինն ավարտ­

վում է Խա­չի Երեւ­ման տո­նի կի­րա­կիով, իսկ Սի­մեոն Երեւան­ցու Տո­նա­
ցույցն ավարտ­վում է վե­ցե­րորդ կի­րա­կիի եւ դրան հա­ջոր­դող եր­կու­շաբ­թի, 
երեք­շաբ­թի եւ չո­րեք­շաբ­թի օրե­րով, որից հե­տո Սի­մեոն Երեւան­ցին տա­
լիս է նոր՝ Համ­բարձ­ման Քրիս­տո­սի կա­նո­նը: 1740 թ. Տո­նա­ցույցն ամ­բող­
ջու­թյամբ կրկնում է Սի­մեո­նյան Տո­նա­ցույ­ցը՝ առանց փո­փո­խու­թյան:
Երեք Տո­նա­ցույց­նե­րում էլ հա­ջոր­դը Համ­բարձ­ման Քրիս­տո­սի կա­նոնն է: 

1669 թվա­կա­նի Տո­նա­ցույ­ցում ըն­դա­մե­նը եր­կու օրեր են նշված այդ կա­նո­
նում, դա հենց հինգ­շաբ­թի օրն է Համ­բարձ­ման տո­նը, եւ յոթ­նե­րորդ կի­րա­
կին, որ կոչ­վում է Երկ­րորդ ծաղ­կա­զարդ: Ի տար­բե­րու­թյուն դրա՝ Սի­մեոն 
Երեւան­ցի կա­թո­ղի­կո­սը ներ­կա­յաց­նում է ամ­բողջ այդ տասն օրե­րը՝ սկսած 
հինգ­շաբ­թի օր­վա­նից եւ ավար­տում է Հո­գե­գալս­տի կի­րա­կիի նա­խորդ շա­
բաթ օրով: Քա­նի որ միայն եր­կու այդ օրերն են նշված 1669 թվա­կա­նի Տո­նա­
ցույ­ցում, մենք կա­րող ենք ասել, որ ծի­սա­կան փո­փո­խու­թյուն­ներ չկան՝ հա­
մե­մա­տած Սի­մեոն Երեւան­ցի կա­թո­ղի­կո­սի Տո­նա­ցույ­ցի հետ: Երե­քում էլ կան 

հստակ հրա­հանգ­նե­րը, գրված են ան­դաս­տան­նե­րը, ավե­տա­րան­նե­րը, քա­
րոզ­ներ, թե որը պի­տի ըն­թերց­վեն, եթե «Սուրբ Սստուած»‑ի մեջ փո­փո­խու­
թյուն­ներ կան, նաեւ դրանք: Իսկ ինչ վե­րա­բե­րում է ար­դեն Սի­մեոն Երեւան­
ցու Տո­նա­ցույ­ցի այն հա­վե­լյալ օրե­րին, այ­սինքն՝ ուր­բաթ, շա­բաթ, յոթ­նե­րորդ 
կի­րա­կի­ից հե­տո եր­կու­շաբ­թին, երեք­շաբ­թի, չո­րեք­շաբ­թի, հինգ­շաբ­թի, ուր­
բաթ եւ շա­բաթ օրե­րի հետ կապ­ված եւս մեկ ան­գամ պետք է նշել, որ Սի­
մեոն Երեւան­ցին հստա­կո­րեն շեշ­տում է դրանց հետ կապ­ված ծի­սա­կան փո­
փո­խու­թյուն­նե­րը, այ­սինքն՝ տա­լով դրանց օր­վա ձայ­նե­րը, շա­րա­կան­նե­րը եւ 
այլն: Շա­բաթ օր­վա հետ կապ­ված Հո­գե­գա­լուս­տին նա­խոր­դող, մենք տես­
նում ենք, որ Սի­մեոն Երեւան­ցի կա­թո­ղի­կո­սը տա­լիս է հե­տեւ­յա­լը «Լրումն է 
կար­գի տնօ­րի­նա­կա­նացն Յա­րու­թեան եւ Աւե­տա­րա­նացն»38: Որեւէ փո­փո­
խու­թյուն այ­սօր­վա հետ կապ­ված չկա. ըն­դա­մե­նը երե­կո­յան ժա­մեր­գու­թյան 
ժա­մա­նակ կա հրա­հանգ. «Եւ զգեց­ցին միա­բան քա­հա­նայքն, եւ ել­ցեն յա­
տեանն խա­չիւ եւ աւե­տա­րա­նաւ եւ ամե­նայն զար­դուք»39: Եւ այդ օրն ար­
դեն ավարտ­վում է «Գո­հա­բա­նե­լո՛վ աղա­չես­ցուք զբա­րե­րարն Աս­տուած, եւ 
խնդրես­ցո՛ւք զո­ղոր­մու­թիւն ի Նմա­նէ, զի ան­ցուս­ցէ ի մէնջ զցա­սումն պա­տու­
հա­սի յան­ցա­նաց մե­րոց՝ բա­րե­րա­րու­թեամբ Իւ­րով: Ամե­նա­կալ Տէր Աս­տուած 
մեր, կե­ցո՛ եւ ողոր­մեա՛» քա­րո­զով եւ «Խա­ղա­ղու­թեամբ քով, Հո­գի՛դ Սուրբ Աս­
տուած ճշմա­րիտ, որ ի վեր է քան զա­մե­նայն միտս եւ զխոր­հուրդս, մխի­թա­
րեա՛ զան­ձինս ծա­ռա­յից Քոց՝ ըն­դու­նե­լով զա­ղա­չանս մեր. ան­ցո՛ ի մէնջ զցա­
սումն պա­տու­հա­սի յան­ցա­նաց մե­րոց՝ բա­րե­րա­րու­թեամբ Քով: Նե­րեա՛ եւ լո՛ւր 
մեզ, քա­ւեա՛ եւ թո՛ղ զմեղս մեր. ար­ժա­նա­ւո­րեա՛ գո­հու­թեամբ փա­ռա­ւո­րել 
զՔեզ ընդ Հօր եւ ընդ Որդ­ւոյն միած­նի, այժմ եւ միշտ եւ յա­ւի­տեանս յա­ւի­տե­
նից. ամէն»40 աղոթ­քով: Քա­նի որ ար­դեն եկե­ղե­ցա­կան օրա­ցույ­ցով օրը փոխ­
վում է, այդ իսկ պատ­ճա­ռով օր­վա ավար­տի քա­րոզն ու աղոթքն ար­դեն վե­
րա­բե­րում է հա­ջորդ կա­նո­նին, այ­սինքն՝ Պեն­տե­կոս­տեին՝ Հո­գե­գալս­տին:
1669 թվա­կա­նի Տո­նա­ցույ­ցում նկա­տում ենք Հո­գե­գա­լուս­տի կա­նո­նի 

հետ կապ­ված մի քա­նի փո­փո­խու­թյուն­ներ, որոնք, մե­ծավ­մա­սամբ, կապ­
ված են երե­կո­յան ժա­մեր­գու­թյան հետ: Սա­կայն մինչ դրանց անդ­րա­դառ­
նա­լը, ասենք, որ երեք խմբագրու­թյուն­նե­րում էլ՝ 1669, 1740 թթ. եւ Սի­մեոն 
Երեւան­ցու Տո­նա­ցույց­նե­րի մեջ թե՛ Առա­վո­տյան կամ թե՛ Գի­շե­րա­յին ժա­

38  Տօնացոյց, էջ 496:
39  Անդ:
40  Տօնացոյց, էջ 496:

մեր­գու­թյան մեջ փո­փո­խու­թյուն­ներ չկան։ Ար­դեն պա­տա­րա­գի մեջ մենք 
տես­նում ենք փո­փո­խու­թյուն­ներ. 1669 թվա­կա­նի Տո­նա­ցույ­ցի մեջ մենք 
չենք տես­նում, որ պա­տա­րա­գի ըն­թաց­քում ըն­թերց­վում են երեք աղոթք­
ներ՝ ուղղ­ված Սուրբ Եր­րոր­դու­թյան երեք ան­ձե­րին, որը գրել է Հով­հան Ոս­
կե­բե­րա­նը: Իսկ ինչ վե­րա­բե­րում է ար­դեն վե­րը նշվա­ծին, որ 1669 թվա­
կա­նի Տո­նա­ցույ­ցում Երե­կո­յան ժա­մեր­գու­թյան հետ կապ­ված խնդիր կա, 
հե­տեւ­յալն է, որ այս­տեղ հի­շա­տակ­վում է, որ կան ըն­թեր­ցում­ներ: Առա­
ջին ըն­թեր­ցու­մը, որ 1669 թվա­կա­նի Տո­նա­ցույ­ցը բե­րում է, Հով­հան Ոս­կե­
բե­րա­նինն է, որ աս­վել է Սուրբ Հո­գու գալս­տյան մա­սին41: Մյուս ըն­թերց­
ված­քը Ներ­սես Լամբ­րո­նա­ցունն է42: Ներ­սես Լամբ­րո­նա­ցու ըն­թերց­ված­քի 
մա­սին հի­շա­տա­կում է նաեւ Սի­մեոն Երեւան­ցին43: Ապա երեք Տո­նա­ցույց­
նե­րում էլ տես­նում ենք հստակ Ներ­սես Շնոր­հա­լու հրա­հան­գը կապ­ված 
Հո­գե­գա­լուս­տի հետ, որ հե­տեւ­յալն է.
«Յայս վեց աւուրս՝ Սուրբն Ներ­սէս Շնոր­հա­լին կար­գեաց տօ­նել զտօն 

Հոգ­ւոյն Սրբոյ գալս­տեան, եւ զար­դա­րեաց եր­գովք եւ ըն­թեր­ցուա­ծովք: 
Բայց հինգ աւուրք շա­բա­թուցս՝ պահք են ան­լու­ծա­նե­լի»44։
Այս­տեղ մենք տես­նում ենք, որ Ներ­սես Շնոր­հա­լին հստակ ասում է, 

որ շա­բաթ­վա հինգ օրե­րը պա­հոց են, ընդ որում՝ ան­լու­ծե­լի: Սա­կայն, մի 
հե­տաքր­քիր փաստ կա 1669 թվա­կա­նի Տո­նա­ցույ­ցում, ի տար­բե­րու­թյուն 
Սի­մեոն Երեւան­ցու 1740 թ. Տո­նա­ցույ­ցի, որ ասում է՝ վե­ցը օր պի­տի նշվի 
Հո­գե­գալս­տյան տո­նը, այս­տեղ աս­վում է, որ այն նշվել է ութ օր, եւ այն 
ավե­լի ճո­խաց­վել է շա­րա­կան­նե­րով եւ ըն­թերց­վածք­նե­րով:
Հո­գե­գալս­տին հա­ջոր­դող օրե­րի հետ կապ­ված, այ­սինքն՝ այն մեկ շա­

բաթ­վա հետ կապ­ված, որեւէ փո­փո­խու­թյուն երեք Տո­նա­ցույց­նե­րում էլ չկա, 
եւ որեւէ ծի­սա­կան փո­փո­խու­թյուն՝ նույն­պես: Ար­դեն ինչ վե­րա­բե­րում է 
Հա­րու­թյան առա­ջին կի­րա­կի­ին, Սի­մեոն Երեւան­ցի կա­թո­ղի­կո­սը բե­րում է 
մի քա­նի խրատ­ներ, որոնք կներ­կա­յաց­նենք ստո­րեւ.
«Աս­տի մին­չեւ ի Վար­դա­վա­ռի երկ­րորդ կիւ­րա­կէն՝ միշտ ան­շարժ են 

ամե­նայն եղեալք, միայն Հարցք Յա­րու­թեան այ­լայ­լին եր­բեմն, զոր ի Տա­
րեգ­րին տես­ցես»45:

41  Անդ:
42  Տօնացոյց, 1669, էջ 122;
43  Տօնացոյց, 1669, էջ 122:
44  Տօնացոյց, էջ 500:
45  Տօնացոյց, էջ 500:

«ԶՅա­րու­թեան Համ­բար­ձիսն աս­տի սկսեալ՝ ասա՛ ի կիւ­րա­կէսն ի ձայ­
նէն, եւ յո­րում կիւ­րա­կէի այլ տօն պա­տա­հի­ցի, յոր­ժամ ոչ ասի­ցես զՀամ­
բար­ձեաց ձայ­նին Յա­րու­թեանն, ի մտի՛ պա­հեա, յոր­ժամ նոյն ձայ­նիւն կիւ­
րա­կէ պա­տա­հի­ցի, եր­կո՛ւս ասա՛ զՀամ­բար­ձիսն, որ­պէս ցու­ցա­նէ քեզ Տա­րե­
գիրն»։ Այս խրատ­նե­րի մա­սին նշմա­նը հան­դի­պում ենք նաեւ 1699 թվա­կա­
նի Տո­նա­ցույ­ցում, եւ կա­րե­լի է ասել, որեւէ փո­փո­խու­թյուն չկա՝ կապ­ված 
այս խրատ­նե­րի հետ: Ապա եր­կու­շաբ­թի, երեք­շաբ­թի օրե­րի հա­մար, որոնք 
հա­մա­պա­տաս­խա­նա­բար Հռիփ­սի­մյանց եւ Գա­յա­նյանց տո­ներն են, եր­կու 
Տո­նա­ցույց­ներն էլ հստակ տա­լիս են այդ օրե­րը, եւ որեւէ ծի­սա­կան փո­
փո­խու­թյուն նույն­պես չկա: Սա­կայն մի փոք­րիկ խրատ ենք հան­դի­պում 
Սի­մեոն Երեւան­ցու Տո­նա­ցույ­ցում եր­կու­շաբ­թի օր­վա հետ կապ­ված: Նկա­
րագ­րե­լով տվյալ օր­վա ծի­սա­կար­գը՝ հայ­րա­պետն ամե­նա­վեր­ջում տա­
լիս է մի խրատ՝ կապ­ված մնա­ցած՝ մար­տի­րո­սաց տո­նե­րի հետ. «Այս­պէս 
արա՛ զա­մե­նայն տօնս մար­տի­րո­սաց»: Այս ամե­նը մենք նաեւ տես­նում ենք 
1740 թ. Տո­նա­ցույ­ցում:

Շարունակությոնը` հաջորդիվ


